
1. A all rhywun o dan 18 oed fod yn ‘berson addas’ ar gyfer eiriolaeth?
Gall. Gall yr unigolyn wahodd unrhyw un i eirioli ar ei ran. Ni chaiff rhywun o dan 18 oed ei wahardd rhag cynrychioli person fel eiriolwr anffurfiol (oni bai ei fod yn gysylltiedig ag ymholiad diogelu). Mae'r Côd Ymarfer ar gyfer Rhan 10 yn nodi: “Mae gan unrhyw unigolyn hawl i arfer dewis a gwahodd unrhyw eiriolwr i’w gynorthwyo i fynegi ei farn, ei ddymuniadau a’i deimladau”.
Y meini prawf yn y Côd yw na all unigolyn addas fod yn rhywun:
· nad yw’r unigolyn eisiau cael cymorth ganddo
· sy’n annhebygol o allu cynorthwyo cyfranogiad yr unigolyn yn ddigonol neu na fydd ar gael i wneud hynny
· sydd wedi’i enwi mewn ymchwiliad i gamdriniaeth neu esgeulustod

